
શ્રીગણેશાય નમઃ ।
પુરઃ સૃષ્ટાવિષ્ટઃ પુરુષ ઇતિ તત્પ્રેક્ષણમુખઃ
સહસ્રાક્ષો ભુક્ત્વા ફલમનુશયી શાસ્તિ તમુત ।
સ્વયં શુદ્ધં શાન્તં નિરવધિસુખં નિત્યમચલં
નમામિ શ્રીવિષ્ણું જલધિતનયાસેવિતપદમ્॥ ૧॥
અનન્તં સત્સત્યં ભવભયહરં બ્રહ્મ પરમં
સદા ભાતં નિત્યં જગદિદમિતઃ કલ્પિતપરમ્ ।
મુહુર્જ્ઞાનં યસ્મિન્ રજતમિવ શુક્તૌ ભ્રમહરં નમામિ૦॥ ૨॥
મતૌ યત્સદ્રૂપં મૃગયતિ બુધોઽતન્નિરસનાત્
ન રજ્જૌ સર્પોઽપિ મુકુરજઠરે નાસ્તિ વદનમ્ ।
અતોઽપાર્થં સર્વં ન હિ ભવતિ યસ્મિંશ્ચ   તમહં નમામિ૦॥ ૩॥
ભ્રમદ્ધીવિક્ષિપ્તેન્દ્રિયપથમનુષ્યૈર્હૃદિ  વિભું
નયં વૈ વેદ સ્વેન્દ્રિયમપિ વસન્તં નિજમુખમ્ ।
સદા સેવ્યં ભક્તૈર્મુનિમનસિ દીપ્તં મુનિનુતં નમામિ૦॥ ૪॥
બુધા યત્તદ્રૂપં ન હિ તુ નૈર્ગુણ્યમમલં
યથા યે વ્યક્તં તે સતતમકલઙ્કે શ્રુતિનુતમ્ ।
યદાહુઃ  સર્વત્રાસ્ખલિતગુણસત્તાકમતુલં નમામિ૦॥ ૫॥
લયાદૌ યસ્મિન્યદ્વિલયમપ્યુદ્યત્પ્રભવતિ
તથા જીવોપેતં ગુરુકરુણયા બોધજનને ।
ગતં ચાત્યન્તાન્તં વ્રજતિ સહસા સિન્ધુનદવન્નમામિ૦॥ ૬॥
જડં સઙ્ઘાતં  યન્નિમિષલવલેશેન ચપલં
યથા સ્વં સ્વં કાર્યં પ્રથયતિ મહામોહજનકમ્ ।
મનોવાદગ્જીવાનાં ન નિવિશતિ યં નિર્ભયપદં નમામિ૦॥ ૭॥
ગુણાખ્યાને યસ્મિન્પ્રભવતિ ન વેદોઽપિ નિતરાં
નિષિધ્યદ્વાક્યાર્થૈશ્ચકિતચકિતં યોઽસ્ય વચનમ્ ।
સ્વરૂપં યદ્ગત્વા પ્રભુરપિ ચ તૂષ્ણીં  ભવતિ તં
નમામિ શ્રીવિષ્ણું જલધિતનયાસેવિતપદમ્॥ ૮॥
વિણ્વષ્ટકં યઃ પઠતિ પ્રભાતે નરોઽપ્યખણ્ડં સુખમશ્નુતે ચ ।

॥ વિષ્ણ્વષ્ટકમ્॥

યન્નિત્યબોધાય સુબુદ્ધિનોક્તં રધૂત્તમાખ્યેન વિચાર્ય સમ્યક્ ॥ ૯॥
ઇતિ શ્રીવિષ્ણ્વષ્ટકં સમ્પૂર્ણમ્॥

